
Абу Мусо Абдуллоҳ ибн Қайс ал-Ашъарий розияллоҳу анҳудан ривоят
қилинади:

Расулуллоҳ соллаллоҳу алайҳи васалламдан: “Баҳодирларча урушган ва
қабиласининг ҳимояси учун курашган ҳамда одамлар кўриши учун жанг
қилган кишиларнинг қайси бири Аллоҳ йўлида бўлади?” деб сўралганда,
Расулуллоҳ соллаллоҳу алайҳи васаллам: “Кимки Аллоҳнинг калимаси олий
бўлиши учун урушса, бас, у Аллоҳнинг йўлидадир”, дедилар.

Муттафақун алайҳ.


